
“თამთა მაღრაძის ყოველი ნოტი იყო ეპიკური მუსიკალური თავგადასავალი, ჩვეული გრანდიოზული მუსიკალური ჟესტიკულაციით და ვირტუოზულობით, როგორც კოლორატურა სოპრანო”
- Seen and Heard international. 

ქართველი პიანისტი თამთა მაღრაძე ახალი თაობის მუსიკოსთა ერთ-ერთი გამორჩეული წარმომადგენელია. ის არის პიანისტთა 10 -ზე მეტი საერთაშორისო და ეროვნული საფორტეპიანო კონკურსის ლაურეატი. 
2025 წელს თამთას დებიუტი ჰქონდა შვეიცარიაში ლუცერნის ფესტივალზე. ბოლო სამი წლის განმავლობაში მან სოლო კონცერტები გამართა ევროპის 30-ზე მეტ ქალაქში და მონაწილეობა მიიღო ისეთ საკონცერტო სერიებში, როგორებიცაა „Young Geniuses“ (უნგრეთი), „Winners and Masters“ (გერმანია) და „Young Masters“ (ნიდერლანდები).
ის მონაწილეობდა მრავალ საერთაშორისო ფესტივალში, მათ შორის: „Delft Chamber Music Festival“ (ნიდერლანდები), Tbilisi Piano Fest (საქართველო), „Liszt Festival“ გროტამარე (იტალია), „Liszt Festival“ Schloss Schillingsfürst (გერმანია), „Lago Maggiore Musica“ არონა (იტალია), „European Liszt Night“ (უტრეხტი, ბაიროითი, ვაიმარი, ბუდაპეშტი), „თენგიზ ამირეჯიბის საერთაშორისო ფესტივალი“ (საქართველო), „MusicaCantoParola“ მოდენა (იტალია), „Bayreuther Klavierfestival“ (გერმანია) და სხვა. 
თამთა არის არაერთი საერთაშორისო კონკურსის გამარჯვებული: პირველი პრემია და ანტონიო ბაჩელის სპეციალური პრიზი თანამედროვე ნაწარმოების საუკეთესო შესრულებისთვის ლივორნოს კონკურსზე (იტალია), პირველი პრემია „Next Generation“ საერთაშორისო კონკურსზე, ჟიურის პრიზი „New Orleans International Piano Competition“-ზე, მეორე პრემია და ლაზარ ბერმანის სპეციალური პრიზი „La Palma d’Oro“-ს საერთაშორისო კონკურსზე, მესამე პრემია „Schimmel“ საერთაშორისო კონკურსზე (ბრაუნშვაიგი), მეორე პრემია საერთაშორისო კონკურსზე „Gran Premi Musica Lauredia“ (ანდორა), მეორე პრემია და სპეციალური პრიზი რომანტიკული ნაწარმოების საუკეთესო შესრულებისთვის „Great Piano Masters“ (Vladimir Horowitz Edition). ის არის ლისტის პრესტიჟული საერთაშორისო კონკურსის ფინალისტი და ხუთი სპეციალური პრიზის მფლობელი (ბუდაპეშტი); ლაურეატი კანადის საერთაშორისო კონკურსზე, პირველი პრიზის მფლობელი სტოკჰოლმში ჩატარებულ საერთაშორისო მუსიკალურ კონკურსზე; ასევე პირველი პრემიისა და ალექსანდრე კორსანტიას სპეციალური პრიზის მფლობელი თენგიზ ამირეჯიბის სახელობის ეროვნულ კონკურსზე. 
თამთა რეგულარულად მართავს კონცერტებს ევროპის მასშტაბით ისეთ დარბაზებში, როგორიცაა: TivoliVredenburg (უტრეხტი, ნიდერლანდები), Müpa Budapest და ფრანც ლისტის აკადემიის დიდი დარბაზი (ბუდაპეშტი, უნგრეთი), Musikhuset Aarhus (დანია), Toni-Areal Zürich (შვეიცარია), Weimarhalle და Festsaal Fürstenhaus (ვაიმარი, გერმანია), Colombes Conservatoire Hall (საფრანგეთი), Grande Auditorio do Conservatorio de Música de Coimbra (პორტუგალია), Steingraeber Haus-ის კამერული დარბაზი (ბაიროითი, გერმანია), თბილისის სახელმწიფო კონსერვატორიის დიდი დარბაზი და ჯანსუღ კახიძის სახელობის მუსიკალური ცენტრი. 
როგორც სოლისტი, თამთა თანამშრომლობს ისეთ ორკესტრებთან, როგორებიცაა: უნგრეთის ნაციონალური ფილარმონიული ორკესტრი, ვურცბურგის ფილარმონიული ორკესტრი, იენას ფილარმონიული ორკესტრი, საქართველოს სიმფონიეტა, ტურინგენის ფილარმონიული ორკესტრი, საქართველოს სიმფონიური ორკესტრი, გიორის ფილარმონიული ორკესტრი და სხვა. 
თამთა დაიბადა თბილისში. ფორტეპიანოზე დაკვრა დაიწყო 5 წლის ასაკში ბებიის, ასევე მუსიკოსის, ხელმძღვანელობით. დაამთავრა ზაქარია ფალიაშვილის სახელობის ნიჭიერთა ათწლედი (პედაგოგები: რუსუდან ალადაშვილი და გომერა გოგია). ექვსი წლის განმავლობაში იყო მაესტრო თენგიზ ამირეჯიბის მოსწავლე, რომელმაც დიდი როლი ითამაშა მის შემოქმედებით განვითარებაში. 
ბაკალავრის ხარისხი მიიღო თბილისის სახელმწიფო კონსერვატორიაში (პროფ. ედიშერ რუსიშვილი), ხოლო მაგისტრის ხარისხი და საკონცერტო პიანისტის დიპლომი უმაღლესი შეფასებით – ვაიმარის ფრანც ლისტის უნივერსიტეტში პროფესორ გერლინდე ოტოს ხელმძღვანელობით. 
თამთა DAAD-ის ჯილდოსა და სტიპენდიის მფლობელია მუსიკის დარგში. ასევე არის „Bechstein“, „Clavarte“, „Theodor Roegler Stiftung“, „Neue Liszt Stiftung“ და „Freunde und Förderer“-ის სტიპენდიატი. 
მასტერკლასები აქვს გავლილი ისეთ მუსიკოსებთან, როგორებიც არიან: ლესლი ჰოვარდი, ელისო ვირსალაძე, იანინა ფიალკოვსკა, ალექსანდრე კორსანტია,სიპრიენ კაცარის, კონსტანტინ შერბაკოვი, ეთერი ანჯაფარიძე, ნატალია ტრული, როლფ-დიტერ არენსი, იმრე რომანი, ბორის ბლოხი, იურა მარგულისი, აკილეს დელე ვინიე, რამზი იასა და სხვები.

